
1. Nod  
 

Yng Ngholeg y Cymoedd, rydyn ni wedi ymrwymo i ddarparu amgylchedd diogel a chefnogol 

lle gall yr holl ddysgwr gyrraedd eu potensial. Mae’r polisi hwn a’r weithdrefn hon yn 

mabwysiadu dull ar sail trawma, a’i nod ydy cynorthwyo dysgwyr os ydy eu hiechyd meddwl 

neu gorfforol yn achosi rhwystr rhag dysgu. Mae’r polisi yn disgrifio’r gweithdrefnau a’r cymorth 

sydd ar gael i ddysgwyr a staff pan fydd dysgwr yn mynd yn sâl a/neu’n peri risg iddo’i hun 

a/neu i eraill. 

Beth ydy ‘Addasrwydd i astudio’? 

Mae Addasrwydd i astudio yn cyfeirio at allu dysgwr i ymglymu â dysgu yn y coleg oherwydd 

problemau ynglyn ag anawsterau iechyd meddwl neu gorfforol, yn cynnwys anawsterau yn 

codi o anabledd neu gyflwr iechyd hirdymor. Dylid dilyn gweithdrefn Addasrwydd i Astudio os 

bydd yr anawsterau hyn yn effeithio ar gynnydd academaidd y dysgwr neu ei lwyddiant yn y 

coleg. Ni fwriedir i’r polisi gael ei ddefnyddio fel rhan o broses ddisgyblu. 

Mae Coleg y Cymoedd wedi ymrwymo i gynorthwyo pob dysgwr gan ddefnyddio dulliau sy’n 

diwallu eu hanghenion unigol yn briodol, gan gynnwys nodi a gweithredu addasiadau 

rhesymol lle bo’n briodol. 

 

2. Sgôp ac Amcanion 
 

Mae dyletswydd i ofalu gan y Coleg i ymateb yn briodol i bryderon am iechyd a llesiant y 

dysgwr. Mae’r polisi hwn a’r weithdrefn hon ar Addasrwydd i astudio yn cynnig fframwaith 

effeithiol lle ceir cymorth i ddelio â’r problemau sy’n ymwneud ag anawsterau sylweddol o ran 

iechyd corfforol neu feddyliol (sy’n eu llesteirio rhag llwyddo yn y coleg), yn hytrach na rheoli’r 

problemau drwy gamau disgyblu. Felly ni chaiff ei ddefnyddio i reoli dosbarth na chwaith i 

ddelio â phryderon am ymddygiad. 

Mae’r polisi hwn: 

• yn galluogi dull positif o fynd ati i reoli anawsterau corfforol a iechyd meddyliol ac yn 

gweithredu i gynorthwyo dysg yr unigolion, eu cyrhaeddiad academaidd ac i wella 

Profiad y Dysgwr. 

 

• yn darparu dull cydlynus o fynd ati i reoli sefyllfa sydd wedi ymestyn tu hwnt i’r cymorth  

bugeiliol arferol (a ddarperir drwy Ddarpariaeth Dysgu Gyffredinol Coleg y Cymoedd) 

sy’n cael ei roi o fewn y coleg. 

 

• yn nodi’r ymateb priodol gofynnol gan staff addysgu a chymorth. 

 

• yn helpu i nodi proses lle gellir gweithredu addasiadau rhesymol a chytuno ar gamau 

i’w gweithredu.  

• yn nodi terfynau’r cymorth y gall staff y coleg ei gynnig ac felly defnyddio atgyfeirio at 

asiantaethau eraill fel bo’n briodol. 

 

• yn gosod allan yr hyn gall y dysgwyr ei ddisgwyl a’u rôl yn y broses, gan gynnwys 

sefydlu targedau. Os bydd Cynllun Datblygu Unigol (CDU/IDP) yn bodoli ar gyfer 

dysgwr gydag Anghenion Dysgu Ychwanegol (ADY/ALN), caiff y ddogfen ei 

diweddaru/diwygio er mwyn adlewyrchu’r cynllun gweithredu y cytunwyd arno sy’n 

cynorthwyo anghenion y dysgwr. Cyfeiriwch at God Cymru ar gyfer Anghenion Dysgu 

Ychwanegol 2021 yma-here. 

 

3. Rhesymau dros Bryderu 
 

Gallai rhesymau dros bryderu am Addasrwydd i astudio gynnwys y canlynol (ond neb fod y 

gyfyngedig iddyn nhw):  

 

• pan fydd dysgwyr wedi dweud wrth aelod o staff y coleg fod ganddyn nhw anawsterau 

corfforol sylweddol neu broblemau iechyd meddyliol sy’n arwydd bod angen mynd i’r 

afael â’u Addasrwydd i astudio; 

• pan fydd digwyddiad y byddai’n cael ei ystyried fel arfer yn fater disgyblu ond bod 

tystiolaeth (i foddhad Pennaeth eu Hysgol) i ddangos bod yr arferion sy’n achos pryder 

i’r staff yn ganlyniad i’r problemau corfforol neu iechyd meddyliol gwaelodol, sylweddol; 

neu 

• pan na fydd cyfranogiad y dysgwr yn y rhaglen astudiaeth yn ei (g)alluogi i wneud 

cynnydd yn ei (h)astudiaethau a bod rheswm dros gredu mai ei (h)anawsterau corfforol 

neu ei (h)iechyd meddyliol sy’n achosi hyn. 

 

Mae gweithdrefn Addasrwydd i Astudio yn dilyn ymateb graddedig a bydd y mwyafrif o 

achosion yn cychwyn a chael eu rheoli ar Gam 1. Gallai’r broses symud ymlaen i Gam 2 ac 

yna i Gam 3 os bydd pryderon yn parhau. Yn anfynych, a dim ond pan fernir bod ‘pryder 

sylweddol’ sy’n gofyn am fewnbwn gan Bennaeth Llesiant a Diogelu neu Gyfarwyddwr 

Gwasanaethau Dysgwyr a Champws, yr atgyfeirir dysgwr yn syth i Gam 3. Pryderon sylweddol 

ydy’r rheiny sy’n rhoi iechyd, diogelwch neu lesiant dysgwr, neu aelodau eraill o gymuned y 

coleg mewn perygl difrifol. Ar bob cam, anogir y dysgwr a’i ch/gynorthwyo i drafod y pryderon 

a godwyd a phenderfynu ar y camau i’w gweithredu. Fodd bynnag, os digwydd bod y dysgwr 

yn methu mynychu cyfarfod a drefnwyd nac ymglymu yn y broses, gall eu hachos gael ei 

uwchgyfeirio i'r cam nesaf neu ar Gam 3, a gellir penderfynu ar ganlyniadau yn eu 

habsenoldeb. 

Nodir dysgwyr Cam 2 a Cham 3 ar system Dderbyniadau’r Coleg fel y gellir nodi darpar 

geisiadau a gweithredu’r broses Addasrwydd i Astudio er mwyn adolygu eu hamgylchiadau a 

nodi anghenion cymorth posibl. 

 

 

  

4. Camau ar gyfer Ymateb Graddedig  
 

https://www.gov.wales/sites/default/files/publications/2022-06/220622-the-additional-learning-needs-code-for-wales-2021.pdf

Cam 1 – Pryderon sy’n dod i’r amlwg neu bryderon cychwynnol am Addasrwydd i 

astudio  

 

Gall unrhyw aelod o staff godi pryderon ond Tiwtoriaid Personol fydd yn rheoli’r cam hwn o’r 

broses. Tiwtoriaid Personol ydy’r bobl fydd yn debygol o fod yn flaenllaw wrth nodi problemau 

a mynd i’r afael â nhw gyda’r dysgwr, fel arfer drwy broses diwtorial y coleg. Bydd yr aelod 

staff yn siarad gyda’r unigolyn yn ddeallus, gyda chydymdeimlad ac yn sensitif gan drafod 

pryderon am ei Addasrwydd i astudio. 

Bydd staff yn:  

• Nodi natur y pryderon yn glir ac yn annog trafodaeth, gan nodi’r rhwystrau i lwyddiant 

y dysgwr a’r datrysiadau posibl. 

• Rhoi gwybodaeth i’r dysgwyr am y cymorth sydd ar gael yn y coleg a’u hannog i 

gychwyn trafod gyda thimoedd cymorth, hyd yn oed os ydyn nhw’n gyndyn i dderbyn 

cymorth ar y dechrau. 

• Cysylltu â’r tîm Llesiant i gael cyngor a chymorth. 

• Trefnu’r holl atgyfeirio angenrheidiol er mwyn cynorthwyo’r dysgwr (e.e., y tîm llesiant, 

tîm ADY, cymorth Hyfforddwr ULP, Y Gwasanaethau Dysgwyr a Champws). Mae 

ymyriad cynnar yn hanfodol a gallai osgoi argyfwng rhag digwydd. 

 

 

• Cysylltu â chartref y dysgwr, fel bo’n briodol, a cheisio ymglymu rhieni/gofalwyr yn ôl 

yr angen. 

Sylwer: Pan fydd unigolyn yn datgelu anabledd (gan gynnwys cyflwr iechyd meddwl 

ac angen dysgu penodol megis ADHD, ASD) i unrhyw aelod o’r staff, mae Deddf 

Gwahaniaethu ar sail Anabledd yn ystyried bod yr anabledd wedi’i ddatgelu i’r coleg 

cyfan ac mae rhaid i’r Coleg wneud addasiadau rhesymol i ddiwallu anghenion dysgwr 

anabl. O gofio hyn, os bydd dysgwr yn datgelu anabledd, rhaid i’r aelod staff wneud 

un o’r canlynol: 

   

a) eu hatgyfeirio at gymorth dysgwyr fel y gellir trefnu’r cymorth priodol.   

Neu 

 

b) os bydd dysgwr wedi datgelu cyflwr iechyd meddwl, salwch neu anabledd i 

aelod o’r staff ond ddim yn dymuno rhannu’r wybodaeth hon gydag eraill, 

mae’n bwysig cofnodi’r penderfyniad hwn. Fodd bynnag, yn yr 

amgylchiadau hyn dylai’r dysgwr hefyd ddeall y byddai efallai’n anodd i’r 

coleg i’r coleg wneud addasiadau rhesymol ac felly’n anodd i ddiwallu ei 

h/anghenion. Ond er gwaethaf hyn, mae gan y coleg gyfrifoldeb cyfyngedig o 

hyd i wneud addasiadau rhesymol os ydy hynny’n bosibl ac efallai 

addasiadau rhesymol cyfyngedig y gallai aelod unigol o’r staff eu gwneud ac, 

os ydy hyn yn bosibl ac yn rhesymol, dylai’r aelod staff wneud hyn.   

• Cytuno ar dargedau a chamau gweithredu allweddol i geisio symud rhwystrau sydd 

wedi codi drwy’r trafodaethau. Bydd y rhain yn benodol i’r dysgwyr ac i’w 

hamgylchiadau.  

• Cofnodi canlyniadau’r cyfarfod hwn a’r camau gweithredu/targedau gan ddefnyddio 

systemau Tiwtorial Dysgwyr y Coleg (On Track). Os tybir bod peth o'r wybodaeth yn 

rhy sensitif i’w chofnodi ar lwyfannau y gall grŵp staff ehangach eu gweld, gellir cadw 

cofnodion unigol. Os oes gan ddysgwr gydag Anghenion Dysgu Ychwanegol (ADY) 

Gynllun Datblygu Unigol (CDU), caiff y ddogfen ei diweddaru/diwygio i adlewyrchu’r 

cynllun gweithredu y cytunwyd arno sy’n cynorthwyo anghenion y dysgwr. 

• Egluro sut caiff cyfranogiad y dysgwr a/neu ei ch/gynnydd ei fonitro, ynghyd â’r 

graddfeydd amser y disgwylir gweld cynnydd ynddyn nhw.  

• Hysbysu Pennaeth eu Hysgol a cheisio eu hymglymu os oes angen  

• Trefnu cyfarfod Tîm o Gwmpas y Dysgwr os yw’n briodol (gall y tîm Llesiant helpu yn 

hyn o beth). 

Bydd Penaethiaid Ysgol yn monitro nifer y dysgwyr ar Gam 1 o broses Addasrwydd i 

Astudio a chysylltu â staff fel bo’n briodol.  

• Dylid annog dysgwyr i : 

• Geisio help yn y coleg cyn gynted â phosibl drwy siarad gyda Thiwtor Personol (neu 

aelod arall o’r staff) neu drwy gyrchu cymorth ar eu campws. 

• Manteisio i’r eithaf ar y cymorth sydd ar gael yn y coleg. 

• Ceisio help tu allan i’r coleg ar gyfer anghenion iechyd (megis apwyntiadau gyda 

Meddyg Teulu). 

• Ysgwyddo cyfrifoldeb dros eu hiechyd drwy ddilyn cyngor meddygol (megis cymryd 

moddion sydd ar bresgripsiwn). 

Cam 2 – Pryderon cyson neu sy’n dwysáu  

Os, er gwaethaf yr addasiadau rhesymol a’r cymorth a ddarperir, bydd y rhwystrau i lwyddiant 

yn parhau, neu os bydd pryderon am Addasrwydd i astudio yn dwysáu, dylid atgyfeirio 

dysgwyr   ar gyfer cyfarfod Cam 2 gyda Phennaeth Llesiant a Diogelu a Phennaeth yr Ysgol. 

Dylai’r staff sy’n atgyfeirio gwblhau a chyflwyno Ffurflen Gyfeirio Cam 2 Addasrwydd i Astudio 

gyda manylion llawn am gamau gweithredu Cam 1. Ni all Cam 2 gychwyn nes bod Cam 1 

wedi’i gwblhau, gan gynnwys yr holl wybodaeth o Gam 1. Caiff atgyfeiriadau Cam 2 eu 

dychwelyd os ydy’r wybodaeth yn anghyflawn neu fod gweithredu Cam 1 yn annigonol. 

Anfonir gwahoddiad i’r dysgwr fynychu cyfarfod Cam 2 (gweler yr atodiadau) gyda Phennaeth 

Llesiant a Diogelu a fydd yn rheoli’r cyfarfod. Gwahoddir aelodau allweddol eraill o'r staff yn ôl 

anghenion y dysgwr a’u hymglymiad â gwasanaethau cymorth eraill. Er enghraifft, dylai 

Arweinwyr Tîm Cymorth ADY (neu gydweithwyr priodol o fewn tîm ADY) fynychu cyfarfodydd 

yn ymwneud â dysgwyr ag ADY.  

Gall y dysgwr ddewis i ddod â rhywun arall (nid cynrychiolydd cyfreithiol) gydag e/hi a hefyd,  

gwahoddir rhieni/gwarcheidwad/gofalwr, gweithwyr iechyd neu weithwyr cymorth proffesiynol 

a pherthnasol eraill. Bydd y coleg yn mabwysiadu dull person-ganolog o fynd ati i gasglu a 

chyflwyno gwybodaeth yn ôl yr angen. 

Diben y cyfarfod fydd clywed barn y dysgwr am y rhwystrau y mae’n eu hwynebu ac am yr 

hyn sydd ddim yn gweithio, ac i glywed gan staff sy’n adnabod y dysgwr er mwyn trafod effaith 

anawsterau corfforol neu feddyliol y dysgwr. Pwrpas y cyfarfod ydy cyd-gytuno ar ddatrysiadau 

a sefydlu cynllun gweithredu a’r cymorth sydd ei angen i gynorthwyo i gyflawni’r datrysiadau 

hyn. Os oes gan ddysgwr gydag Anghenion Dysgu Ychwanegol (ADY) Gynllun Datblygu 

Unigol (CDU), caiff y ddogfen ei diweddaru/diwygio’r er mwyn adlewyrchu’r cynllun gweithredu 

y cytunwyd arno i gynorthwyo. 

Bydd staff:  

• Yn trafod yr angen am atgyfeirio i Gam 2 gyda’r dysgwr  

• Yn cwblhau Ffurflen Atgyfeirio i Gam 2 gan ddarparu manylion llawn o'r camau a 

weithredwyd yng Ngham 1  

• I fod ar gael i fynychu’r cyfarfod Cam 2  

• Yn dod yno’n barod i roi adborth ar gynnydd academaidd y dysgwr a’r hyn y maen 

nhw’n credu bod rhaid i’r dysgwr ei wneud (gallai hyn olygu cysylltu ag aelodau eraill 

o'r staff ar dîm y cwrs). 

• Cynnig adborth i dîm y cwrs ar y datrysiadau y cytunwyd arnyn nhw ac unrhyw gamau 

y bydd rhaid i’r staff eu gweithredu. 

• Parhau i fonitro, cynorthwyo ac adolygu cynnydd y dysgwr a diweddaru ei g/chynllun 

gweithredu erbyn dyddiad a bennwyd ar gyfer yr adolygiad. Os, erbyn y cyfryw 

ddyddiad, na chafwyd gwelliant, neu fod achosion ychwanegol o bryder wedi codi, 

dylid gwneud atgyfeiriad i Gam 3. 

Dylid annog dysgwyr i wneud y canlynol: 

• Gwneud pob ymdrech i fynychu’r cyfarfod 

• Dod â chadarnhad o unrhyw reolaeth iechyd cyfredol, therapi, triniaeth neu 

argymhellion cymorth   

• Meddwl am yr hyn sy’n gweithio a’r hyn sydd ddim yn gweithio yn y coleg a bod yn 

barod i siarad amdano  

• Cyfrannu at sefydlu camau i’w gweithredu fel eu bod yn ystyrlon, realistig ac o fewn 

cyrraedd. 

Caiff y canlyniadau ysgrifenedig a’r cynllun gweithredu (neu Gynllun Dysgu Personol wedi’i 

adolygu neu ei ddiwygio lle bo’n briodol) ei gyfleu yn glir i’r dysgwr, pobl eraill sy’n mynychu 

ac i’r staff y nodwyd bod ganddyn nhw rôl yn cynorthwyo’r dysgwr. Bydd Pennaeth yr Ysgol 

yn sicrhau bod y wybodaeth yn cael ei rhannu gyda’r staff perthnasol o fewn yr ysgol a thimau 

ehangach y coleg yn ôl yr angen. Mewn rhai amgylchiadau, efallai argymhellir cymorth allanol 

a/neu arbenigol.  

Os na ellir cytuno ar ganlyniadau a cynllun gweithredu ar Gam 2, yna rhaid symud yr 

achos i Gam 3. 

Mewn rhai achosion, gallai dysgwr benderfynu tynnu nôl o’i astudiaeth ar y cam hwn. Fan hyn, 

trafodir camau i’w gweithredu a chytuno arnyn nhw er mwyn cynorthwyo cyrchfan y dysgwr 

gyda mewnbwn gan dîm ‘Futures’. Gallai’r camau gweithredu hyn gynnwys atgyfeirio at Gyrfa 

Cymru neu asiantaeth cymorth allanol. 

Cam 3 – Pryderon Difrifol neu Barhaus  

Os codir pryderon difrifol neu barhaus am weithrediadau neu ymddygiad dysgwr sydd yn ei 

beryglu ei hun neu aelodau eraill o gymuned y coleg yn sylweddol, defnyddir Cam 3 o'r polisi 

hwn a’r weithdrefn hon a threfnu ‘Cynhadledd Achos’. Pennaeth Cynorthwyol fydd yn cadeirio 

hyn a bydd wedi derbyn yr holl waith papur perthnasol i’r achos. Diben y cyfarfod ydy adolygu’r 

holl gamau gweithredu blaenorol a chlywed gan yr holl gyfranogwyr perthnasol i gael syniad 

holistaidd o amgylchiadau cyfredol y dysgwr.   

Gallai’r canlynol fod yn bresennol yn y Gynhadledd Achos: 

• Pennaeth Llesiant a Diogelu  

• Cyfarwyddwr Gwasanaethau Dysgwyr a Champws neu gynrychiolydd enwebedig  

• Y Dysgwr  

• Pennaeth yr Ysgol   

• Tiwtor y Cwrs/Cynrychiolydd yr Ysgol  

• Cynrychiolwyr priodol o dimoedd cymorth yr ysgol  

• Rhieni, gwarcheidwad, gofalwr, partner neu unigolyn arall a ddewiswyd gan y dysgwr  

• Cynrychiolydd meddygol/iechyd neu weithiwr proffesiynol perthnasol arall (nid 

cynrychiolydd cyfreithiol) 

Bydd y Gynhadledd Achos yn penderfynu ar ddatrysiad cytûn a allai fod yn:  

• gam gweithredu manylach, a allai gynnwys newid yn y dull o astudio (e.e. lleoliad, 

amseroedd),   

• argymhelliad i atal astudiaethau dros dro ar sail iechyd a llesiant er mwyn cynnal  

camau adferol (e.e., sefydlogi meddyginiaeth),  

• argymhelliad i derfynu astudiaethau ar sail iechyd a llesiant, pan gytunir nad oes rhagor 

o addasiadau rhesymol yn bosibl ar yr adeg honno 

• trefniant unigol arall  

Os mai’r argymhelliad ydy cynllun gweithredu manylach, sefydlir dyddiad ar gyfer adolygu’r 

cynllun. Os oes gan ddysgwr gydag ADY gynllun CDU, caiff hwn ei ddiweddaru i adlewyrchu’r 

cynllun gweithredu y cytunwyd arno. Rhennir copi o’r cynllun gweithredu y cytunwyd arno neu'r 

CDU gyda chyfranogwyr y cyfarfod a gellir ei rhannu gyda staff eraill y coleg yn ôl yr angen, 

er mwyn cynorthwyo’r dysgwr. 

Bwriad atal astudiaethau dros dro ydy cynnig i’r dysgwr amser i ffwrdd o astudio er mwyn 

mynd i’r afael â phroblemau iechyd a llesiant ac i’r dysgwr ddychwelyd i’r coleg, pryd bynnag 

fo hynny’n bosibl, ac ail-afael yn ei h/astudiaethau.  

O atal dros dro, gellir darparu modd i’r dysgwr barhau i astudio gartref (e.e., mynediad i 

adnoddau dysgu electronig ac adnoddau dysgu eraill ac i fecanweithiau cymorth addysgol 

eraill).  

Gwaherddir dysgwyr sydd wedi cael eu hatal dros dro naill ai’n rhannol neu’n gyfan gwbl rhag 

dod i mewn i’r coleg er eu diogelwch eu hunain a diogelwch pobl eraill. Gallai fod amod ynglyn  

ag atal dros dro, megis caniatâd i sefyll arholiad. Dylai dysgwyr sydd wedi cael eu hatal dros 

dro dderbyn cyfarwyddyd ar y modd y gallen nhw barhau â’u hastudiaethau.  

Ni fydd yr atal dros dro yn cael ei ddiddymu nes bod y dysgwr wedi cynnig tystiolaeth briodol 

bod cynnydd neu newid wedi digwydd, sy’n golygu bod rhwystrau blaenorol i lwyddiant wedi 

cael eu symud / eu rheoli. Gallai hyn gynnwys tystiolaeth feddygol gan y Meddyg Teulu neu 

weithiwr proffesiynol cymeradwy maes iechyd sy’n ystyried bod y dysgwr yn ffit i ddychwelyd 

i astudio. Gallai’r coleg ofyn i’r gweithiwr iechyd proffesiynol ateb cwestiynau penodol neu i 

ystyried materion penodol, ac na fydd yn gwneud penderfyniad i ddiddymu’r atal dros dro nes 

bod yn hapus bod y dysgwr yn ffit i ddychwelyd i’r coleg. 

Dim ond yn yr achosion mwyaf difrifol y penderfynir terfynu astudiaethau, a phan fydd pob dull 

a modd o gynorthwyo wedi cael eu dihysbyddu neu bod y dysgwr wedi gwrthod y cynnig o 

gymorth. Ni ddylid terfynu astudiaethau dysgwr heblaw y tybir mai dyna’r unig opsiwn 

sydd ar ôl ac yn amlwg ei fod er lles y dysgwr a/neu aelodau eraill o gymuned y coleg. 

Bydd y coleg yn gwneud pob ymdrech i alluogi’r dysgwr ail-ymrestru ar ddyddiad addas yn y 

dyfodol. Gallai hyn gynnwys ailadrodd cyfnodau o astudiaeth. Bydd y gallu i ddychwelyd i gwrs 

newydd neu i ailadrodd cwrs astudio yn dibynnu ar ymarferoldeb a rhesymoldeb cynnig o'r 

fath a phenderfynir fesul achos. Pan dybir bod dysgwr yn ffit i ddychwelyd i astudio gellir 

ystyried addasiadau rhesymol. 

 

5. Apeliadau yn erbyn Atal Dros Dro / Terfynu Astudiaethau 
 

Os bydd dysgwr yn dymuno apelio yn erbyn penderfyniad y Gynhadledd Achos, rhaid anfon 

yr apêl yn ysgrifenedig at y Pennaeth o fewn 15 diwrnod o ddyddiad cynnal y Gynhadledd 

Achos a rhaid nodi sail yr apêl.  

Gellir cyflwyno apêl drwy’r post, gan ddefnyddio tystiolaeth o’r postio at Clair Mapp, 

Ysgrifennydd Gweithredol, neu anfon e-bost at clair.mapp@cymoedd.ac.uk. Dylai dogfennau 

apeliadau a anfonir drwy e-bost fod ar fformat pdf. Dylid copïo’r e-bost i’r dysgwr ei hunan, er 

diogelwch.  

Dylid apelio ar sail un neu fwy o'r canlynol:  

• bod tystiolaeth ar gael, sydd am reswm da a rhesymol heb gael ei chyflwyno i 

Gadeirydd y Gynhadledd Achos; neu 

• bod camgymeriad perthnasol ac arwyddocaol yng ngweithrediad a gweithdrefnau’r 

polisi Addasrwydd i Astudio; neu  

• bod y rhai sy’n bresennol yn y Gynhadledd Achos, wrth wneud eu penderfyniad a/neu 

argymhellion, wedi dangos tuedd a rhagfarn yn erbyn y dysgwr. 

Gall apêl gael ei gwrthod os nad yw’n cael ei chofnodi mewn pryd neu’n unol â’r seiliau 

derbyniol. 

O dderbyn yr apêl ysgrifenedig, anfonir ymateb at y dysgwr o fewn 10 diwrnod gwaith, a nod 

y coleg ydy cwblhau gwrandawiad apêl Addasrwydd i Astudio o fewn 21 diwrnod gwaith o 

gyflwyno’r apêl.  

mailto:clair.mapp@cymoedd.ac.uk

Gwahoddir y dysgwr i fynychu cyfarfod o'r panel apêl ac efallai dewis dod â rhieni, 

gwarcheidwad, gofalwr, partner neu unigolyn arall gydag e/hi i’w g/chefnogi yn y cyfarfod, gan 

gynnwys cynrychiolydd meddygol/iechyd neu weithwyr cymorth proffesiynol perthnasol arall 

(heb fod yn gynrychiolydd cyfreithiol). 

Dewisir panel apeliadau Addasrwydd i Astudio o gronfa o aelodau staff o du allan i Ysgol y 

dysgwr.  

Ni chaiff unrhyw unigolyn a gymerodd ran yn ystod camau cynharach y broses Addasrwydd i 

Astudio gymryd rhan yng nghyfarfod panel apeliadau Addasrwydd i Astudio (heblaw at ddiben  

cyflwyno adroddiad).  

Gall panel apeliadau Addasrwydd i Astudio benderfynu cynnal, diwygio neu dynnu’r 

penderfyniad gwreiddiol yn ôl. 

6. Gweithdrefnau Ymchwilio a Disgyblu  
 

Ceir achlysuron lle gallai dysgwr sy’n cael problemau Addasrwydd i astudio fod wedi ymddwyn 

mewn modd sy’n galw am Weithdrefn Disgyblu Dysgwyr. Mewn achosion o'r fath, fyddan nhw 

ddim o reidrwydd wedi'u heithrio rhag ymchwiliad a chamau disgyblu posibl. Caiff pob achos 

ei ystyried yn ôl ei rinweddau, gan roi’r sylw dyladwy i faterion perthnasol i’w hiechyd a’r polisi 

Addasrwydd i Astudio. 

7. Addasrwydd i Astudio ar Adeg Gwneud Cais i’r Coleg  
 

Mae’r coleg yn croesawu ceisiadau gan unigolion ag anghenion cymorth ychwanegol ac yn 

eu hannog i gysylltu ymlaen llaw â Gwasanaethau Dysgwyr fel y gall staff y Coleg eu cynghori 

ar ba gyfleusterau a threfniadau sydd ar gael i’w cynorthwyo.  

Gall pob ymgeisydd gwrdd â thimoedd cymorth y coleg i drafod anghenion unigolion a darpar 

ofynion cymorth. Bydd gofyn i unrhyw ddysgwr sy’n dychwelyd ac wedi bod yn destun 

adolygiad Addasrwydd i Astudio ar Gam 2 a 3 yn flaenorol yn y coleg i gwrdd â Phennaeth yr 

Ysgol (a’r Gyfarwyddwr Gwasanaethau Dysgwyr a Champws fel bo’n briodol) i drafod eu 

Addasrwydd i ddychwelyd i astudio a nodi unrhyw anghenion cymorth parhaus.  

Gallai dysgwr sydd wedi cyrraedd Cam 2 neu 3 o weithdrefn Addasrwydd i Astudio ddymuno 

dychwelyd i raglen astudiaeth yn y dyfodol. Bydd y coleg yn gwneud pob ymdrech i 

gynorthwyo’r dysgwr i ddychwelyd – i’r un cwrs neu i gwrs newydd, yn cynnwys ailadrodd 

cyfnodau astudio os bydd angen. Bydd y gallu i ddychwelyd yn dibynnu ar ymarferoldeb a 

rhesymoldeb cynnig o’r fath, yn cynnwys tystiolaeth bod sefyllfa’r dysgwr wedi newid ers 

iddo/iddi fod yn y coleg yn flaenorol (e.e., y dysgwr wedi cyrchu cymorth gwasanaethau Iechyd 

ac yn rheoli’r anawsterau, neu heb fod yn profi’r anawsterau, bellach) a phenderfynir fesul  

achos. Pan dybir bod y dysgwr yn ffit i ddychwelyd i astudio, ystyrir addasiadau priodol. Os 

bydd CDU/IDP yn bodoli, caiff hyn ei ddiwygio pan ddychwelir i astudio a’i gynnal fel o’r blaen. 

